
					Prawfddarllenwyd y dudalen hon


"Fy nghalon union anwael—sydd addfwyn

"::At syw ddeddfwyr Israel,

"Gwrolion ffyddlon ddiffael—a llonydd,

"O dymher ufydd a diymrafael.



"Rhai sydd enwog farchogion—eres iawn

"Ar asenod gwynion;

"A'r dethawl farnwyr doethion

"Molwch, mawrygwch yr Ion.



"Seiniwch anthem gysonawl

"I Dduw myg sy'n haeddu mawl,

"Na foed ein llwythau'n fudion

"Heb foli ein Rhi'r awr hon.



"Deffro, deffro gyda'r côr, Debora,

"A thithau, Barac, gyda'th iaith bura ';

"Hwylia alawon, cân halaluia

"O groew hyfawl i y gwir Iehofa,

"Sy'n addfwyn rymus noddfa—i'w ffyddlon

"A'i anwyl weision y rhai ni lysa.



"Mawl cyson Duw Ion y wiwnef

"Gawriwn oll hyd gaerau y nef.



"Esmwythyd gawsom weithion—dinystriwyd

"Ein hastrus elynion;

"Cwerylus fleiddiaid creulon

"Ysgubwyd, daflwyd i'r dòn.



"Unodd y Zabuloniaid——wŷr erfai,

"A'r arfog Naphtaliaid,

"Ac o'u tu, heb lysu, 'n blaid

"Hoff rymus fu'r Ephraimiaid.

